
Bon bini
na DUO

Duo ta para pa: Dienst Uitvoering Onderwijs. DUO ta hasi ensefiansa posi-
bel. Asina por ehémpel DUO ta regla e finansiamentu di estudio i e paga-
mentu bék di e eventual debe di estudio. E foyeto aki ta trata di e temanan
aki. Bo por lesa hopi informashon tambe riba duo.nl/cariben.

Huntu nos ta hasi ensefiansa i desaroyo posibel

Finansiamentu di estudio
mbo

Finansiamentu di estudio pa mbo ta konsi-
sti di 4 parti: un beka basiko, un beka adis-
honal, un produkto di biahe pa studiante i
un fiansa ku interes. Abo mes ta disidi kua
partinan bo ta pidi.

Pambo, e finansiamentu di estudio ta
kuminsa for di e kuartal despues di e fecha
ku bo a kumpli 18 afia. E produkto di biahe
si bo por hafia si bo no tin 18 afia ainda.

Si abo mes ta kuida un yu menor di 18 afia,
kisas bo tin derecho riba un suplemento.
Banda di bo finansiamentu di estudio bo
por gana sén ékstra sin limitashon. Esaki no
tin konsekuensia pa bo finansiamentu di
estudio.

Mbo1iz2

Bo ta hasi un estudio na nivel 1 6f 2? E ora
ei, bo beka basiko, bo produkto di biahe
pa studiante i bo eventual beka adishonal
semper ta un donashon. E fiansa ku interes
si semper bo mester paga bék. Bo ta hafia
finansiamentu di estudio tanten ku bo ta
inskribi pa un estudio na nivel 1 of 2.

Mbo3ig

Bo ta hasi un estudio na nivel 3 0f 4? E

ora ei, e beka basiko, e beka adishonal i e
produkto di biahe pa studiante ta un asina
yamad prestatiebeurs, beka di logro. Nan ta
bira un regalo solamente si bo ta hafia bo
diploma denter di 10 afia. Nos ta yama esaki
e término di diploma. E 10 afia ta kuminsd
for di e promé luna ku bo haiia finansia-

mentu di estudio.

Ta kobra interes riba e beka di logro, for di
e promé luna ku bo hafia e beka di logro.
Bo ta hafia bo diploma na tempu? E ora ei,
e interes aki tambe ta bira un donashon.

Bo no ta logra hafia diploma? E ora ei, bo
mester paga tur kos bék: bo beka basiko, bo
beka adishonal i bo produkto di biahe pa
studiante. Inkluso e interes akumula.
Solamente e beka adishonal di bo promé
diesdos luna di finansiamentu di estu-

dio semper bo por keda kuné, tambe sin
diploma.

E beka di logro bo ta hafia pa 4 afia. Despues
bo por fia i hasi uso di bo produkto di biahe
pa studiante 3 afia mas. Pa un estudio di
spesialista bo por hafia finansiamentu di
estudio ekstra (komo méksimo 2 afia). Bo
mester usa bo derecho di finansiamentu di
estudio denter di dies afia.

Registra

Tuma kontakto ku e skol pa registra bo mes.
Registrd promé ku 1 di aprel. Tin estudio ku
ta pone rekisito promé ku nan ta atmiti bo.

Paga sen dilés

Pa un estudio mbo bo mester paga DUO
sén di lés (lesgeld). For di edat di 18 afia bo
ta paga sén di lés solamente pa edukashon
fultaim. Aki no ta importd si bo ta sigui les
of kore stazje.

E afia eskolar ta kuminsa ofisialmente riba
promé di ougustus. Es ku riba promé di
ougustus tin 18 afia 6f mas, mester paga sén
di 1és pa e afia eskolar ei. Bo por paga e sén
diles di diferente manera:

= Abo mes por paga den 1 biaha via iDEAL

« Den 9 término via kobro outomatiko

» Otro hende por paga den 1 biaha 6f den 9
término via kobro outomatiko

Finansiamentu di estudio
hbo i universidat

Finansiamentu di estudio pa hbo i universi-
dat ta konsisti di 5 parti: beka bésiko, beka
adishonal, produkto di biahe pa studiante,
un fiansa ku interes i krédito di matrikula
(collegegeldkrediet).

Pa ensefiansa superior no tin un edat mak-
simo. Bo por hafia finansiamentu di estudio
tambe si bo no tin 18 afia ainda. Banda di
bo finansiamentu di estudio tambe bo por
gana sen ékstra sin limitashon.

E beka bésiko, e beka adishonal i e produkto
di biahe pa studiante ta un prestatiebeurs,
beka di logro. Nan ta bira un donashon sola-
mente si bo ta hafia bo diploma denter di 10
afia. E 10 afia ta kuminsa for di e promé luna
ku bo ta hafia finansiamentu di estudio. Ta
kobra interes riba e beka di logro, fordie
promé luna ku bo hafia e beka di logro. Bo
ta hafia bo diploma na tempu? Eoraei, e
interes aki tambe ta bira un donashon. Bo
no ta logra hafia diploma? E ora ei, bo mes-
ter paga tur kos bék, inkluso e interes aku-
muld. Ku eksepshon di e promé sinku luna
di beka adishonal, esei semper bo por keda
kuné. Tambe sin diploma. Un fiansa semper
bo mester paga bék, inkluso e interes.



Krédito di matrikula

Si bo ta studia na un hogeschool 6f universi-
dat, bo mester paga matrikula (collegegeld)
na bo institushon di ensefiansa. Banda di e
fiansa ‘regular’, studiante na hbo of univer-
sidat tambe por aplika pa un fiansa pa paga
matrikula. Ta yama e fiansa aki collegegeld-
krediet (krédito di matrikula) i e ta forma
parti di e finansiamentu di estudio. Si bo ta
studia na hbo of universidat, bo por pidi e
krédito di matrikula pareu ku sobra di bo
finansiamentu di estudio. Ta paga e krédito
di matrfkula mensualmente. Pa krédito di
matrikula tambe ta konta ku semper mester
pagé bék na DUO despues di bo estudio, ku
interes.

Registra

Subi riba studielink.nl pa registra pa bo
estudio. Riba e wépsait di Studielink, serka
‘Internationale studenten’ skohe ‘Account
aanmaken’.

Hasi esaki pa mas tardd riba promé di mei,
tambe si bo no tin diploma ainda di bo for-
mashon preparatorio. Bo ta registra despues
di promé di mei? E ora ei, e skol superior of
universidat no tin obligashon di atmiti bo.
Pa estudio ku ta selektd nan studiantenan,
hopi bia bo mester registra kaba pa mas lat
15 di yaniiari. P’esei, bishitd e wepsaitdie
skol superior of universidat for di awor pa
haiia sa kua ta e ultimo fecha ku por regi-
strd. Despues di bo registrashon, bo ta hafia
un email di Studielink tokante e prosedura
ku ta sigui.

Chék di eskoho di estudio

Si bo a registrd pa mas tardd riba promé di
mei, e institushon por ofresé bo un chekeo
di eskoho di estudio pa e estudio ku bo a
registrd p’e. E ora ei, despues di a registrd bo
ta risibi un invitashon pa un chekeo asina.
Ki aparensia esaki tin, ta varia pa kada estu-
dio. Por trata di un kombersashon, kolezj-
enan di prueba, un lista digital di pregunta
of algu otro. Asina bo ta chék si enberdat e
estudio ta pas ku bo.

Pasobra bo ta biba na Koérsou, Aruba, Sint
Maarten of na Hulanda Karibense, e skolnan
superior i universidatnan lo pérkurd pa

bo por hasi e chekeo di eskoho di estudio.
Pues bo no tin nodi di bini Hulanda pa esei.
Asina ta pard den lei.

Si despues di e chekeo di eskoho di estudio
tog bo ke skohe un otro estudio, esaki ta
posibel. Pasobra bo a registra pa mas tarda
promé di mei na Studielink, bo ta keda ku e
derecho di atmishon na otro estudio. Pues
no ta nesesario pa bo registrd pa diferente
estudio pareu porsiakaso.

Eksigensianan adishonal pa
atmishon

Chék riba e wepsait di bo estudio si tin
eksigensianan ékstra pa atmishon na vigor,
manera un profil of sierto materia ku bo
mester a sigui den ensefiansa sekundario.
Un diploma di propedeuse hbo no ta duna
derecho di atmishon outomatiko na univer-
sidat mas.

Numerus fixus
Tin estudio na hbo i universidat ku tin kupo
limitd. Esakinan nos ta yama fixusopleidingen.


https://www.studielink.nl/

Pa un fixusopleiding bo mester registra pa
mas tarda riba 15 di yaniiari. E kriterionan
di selekshon por varia pa kada institushon
di ensefiansa. Chék esaki riba e wépsait di e
institushon di ensefiansa ku bo ke bai.

Informashon general
tokante finansiamentu di
estudio

E kondishonnan
Bo tin derecho riba finansiamentu di
estudio si bo ta kumpli ku e siguiente

kondishonnan:

« bo mester ta mas hében ku 30 afia ora bo
finansiamentu di estudio ta kuminsg;

» bo ta sigui un ruta di edukashon profes-
honal fultaim (mbo bol) di komo minimo
1afia of bo ta sigui un edukashon fultaim
of dual na hbo of universidat di komo
minimo 1 afia;

« bo tin nashonalidat hulandes.

Bo tin un pérmit di estadia tipo I? E ora ei,
kisas bo por hafia finansiamentu di estudio.
Pa mas informashon tokante e kondishon-
nan, wak riba duo.nl.




Beka basiko

Tur hende ku ta kumpli ku e kondishon-
nan bésiko pa finansiamentu di estudio
por solisitd un beka basiko. E halturadie
beka basiko ta dependé di bo situashon

di biba. Awor6 bo ta biba serka (un di) bo
mayornan? E ora ei, bo ta thuiswonend. Bo
no ta biba ku bo mayor(nan)? E ora ei, bo ta
uitwonend. E beka bésiko ta mas haltu si bo
ta uitwonend.

Beka adishonal

Ku bo por hafia un beka adishonal ta depen-
dé di e entrada di bo mayornan. Mas abou e
entrada di bo mayornan, mas haltu e suma

di beka adishonal ku bo ta hafia. Tambe nos
ta tene kuenta ku e kantidat di yu ku nan

ta kria i si bo mayornan ta pagando bék un
debe di estudio.

Semper solisitd e beka adishonal. Esaki bo
tin ku hasi un bia so. E ora ei, tur afia nos ta
kalkulé si bo tin derecho riba esaki.

Entrada di e mayornan

Si bo ta solisitd un beka adishonal, DUO
mester di e datonan di entrada di bo may-
ornan. Ta trata di e entrada di dos afia pasa.
E datonan aki bo mester manda huntu ku

e formulario di solisitut, pa asina DUO por
kalkuld bo beka adishonal lihé. Ku ‘bo may-




ornan’ nos ke men bo mayornan natural of
di adopshon. Bo mayornan ta para riba bo
akta di nasementu.

Si e entrada a baha despues di e afia di peilu,
bo mayornan por pidi pa basa esaki riba

un afia di entrada mas lat. Un kondishon

ta ku e entrada a baha un minimo di 15%
kompard ku e afia di peilu.

Problema ku mayor

Tin biaha nos no sa ken bo mayornan ta. Of
nan no ke kopera. E ora ei, tog tin posibili-
dat pa haiia un beka adishonal 6f un suple-
mento. Bo por pidi nos pa laga e entrada di
bo mayor ‘fuera di konsiderashon’. E ora ei,
por ta ku bo ta hafia un beka adishonal (mas
haltu). Subi riba e duo.nl/cariben pa mas
informashon.

Produkto di biahe pa studiante

E produkto di biahe pa studiante ta forma
parti di e finansiamentu di estudio. Ku e
produkto di biahe pa studiante bo por biaha
gratis of ku deskuento ku tréin, tram, bus i
metro den henter Hulanda. Bo por skohe pa
un abono di den siman o6f di fin di siman.
Bo ta hasi un estudio mbo? E ora ei bo tin
derecho riba dje miéntras ku bo tin derecho
riba finansiamentu di estudio.

Pa un estudio na hbo i universidat bo tin
derecho riba un produkto di biahe pa studi-
ante durante e durashon ofisial (nominal)
di bo estudio i e promé afia despues di
esaki. Por sierto, solamente tanten ku bo ta
inskribi na e estudio i bo tin derecho riba
finansiamentu di estudio.

Pa e mayoria di e estudionan esaki ta un
total di 5 afia.

Pa por biaha ku bo abono bo mester di un
karchi di OV-chip personal. Riba esaki bo
mes mester pone e abono. Mira riba studen-
tenreisproduct.nl pa mas informashon.

Fiansa ku interes

Bo mester di sén ékstra pa bo estudio? E ora
ei, bo por fia. Bo no tin nodi di fia maksi-
malmente, ménos tambe por. Esei abo mes
ta disidi. Tur luna bo por adapta of kanseld e
fiansa. E fiansa semper bo mester paga bék
despues di bo estudio, ku interes.

Asistente di kalkulashon

Riba duo.nl/rekenhulp bo ta hafia tur sorto
di asistensia di kalkulashon util. Por ehém-
pel, tin un asistente di kalkulashon kaminda
abo mes por kalkuld kuantu finansiamentu
di estudio bo por hafia mas o ménos. Tambe
tin un asistente ku ta yudd bo por kalkuld
kuantu bo mester paga bék mensualmente
despues di bo estudio.

Kiko bo mester regla promé
ku bo sali?

Solisita finansiamentu di estudio

Bo mester solisita finansiamentu di estudio
na tempu serka DUO. Hasi esaki por lo
ménos 3 luna promé ku bo kuminsa bo
estudio. Riba_ duo.nl/cariben pa mas infor-
mashon. Bo ta solisita finansiamentu di
estudio ku un formulario:


https://duo.nl/particulier/repaying-your-debt-caribbean/local-repayment-in-your-own-currency.jsp
https://www.studentenreisproduct.nl/
https://www.studentenreisproduct.nl/
https://duo.nl/particulier/rekenhulpen/
https://duo.nl/particulier/caribisch-gebied/

- Formulario 'Aanvraag studiefinanciering

voor mbo' pa studiante na mbo

-Formulario 'Aanvraag studiefinanciering

hoger onderwijs' pa studiante na hbo of

universidat

Hafia bo BSN

Bo tin nashonalidat hulandes i ainda bo no
tin burgerservicenummer (BSN)? E ora ei, bo
ta hafia un BSN na momentu ku bo ta soli-
sitd finansiamentu di estudio. Ku bo BSN,
bo por kuminsa regla algun kos na Hulanda,
tambe si bo no ta na Hulanda ainda.

Bo ta hafia un karta ku bo BSN di Rijksdienst
voor Identiteitsgegevens (RvIG). Tambe bo
por puntra DUO via telefon kiko bo BSN ta.
Promé ku bo hasi esei, warda DUO manda
bo un koreo elektréniko ku e mensahe ku

a tramita bo solisitut di finansiamentu di
estudio. Den e koreo elektréniko ei tin pard
riba kua number di telefon bo por puntra
pa bo BSN.

Solisita i aktiva DigiD

Ku bo BSN bo por solisita un DigiD. DigiD
ta e hérmeént pa login online serka instans-
hanan di gobiérnu. Bo mester di bo DigiD
entre otro pa bo produkto di biahe pa studi-
ante i pa login riba Mijn DUO. Riba duo.nl/
abroad nos ta splika bo di ki manera bo por
solisitd i aktivd un DigiD for di Karibe.

Kuenta di banko hulandes

Ku un BSN bo por habri un kuenta di banko
hulandes. Asina bo tin bo number di kuen-
ta, pone DUO na altura via Mijn DUO. DUO
mester di bo number di kuenta pa paga bo
finansiamentu di estudio. DUO solamente

ta depositd finansiamentu di estudio riba un
number di kuenta hulandes.

Traha sita serka munisipio

Denter di 5 dia despues di bo yegada na
Hulanda, obligatoriamente bo mester regi-
strd den e Registrashon Basiko di Persona
(BRP) di e munisipio kaminda bo ta bai
biba. Chék e wépsait di e munisipio si bo
por traha un sita delanta.

Kansela inskripshon serka atmini-
strashon di poblashon

Denter di 10 dia promé ku bo sali, kansela
bo inskripshon den registro sivil serka

e atministrashon di poblashon di e isla
kaminda bo ta biba.

Bo ke sa kiko mas bo mester regla?

Sa na tempu kiko bo mester regla i kiko bo
tin derechi riba dje. Kiko abo por hasi awor?
I unda bo por hafia yudansa? Bai riba rijks-
overheid.nl/caribischestudenten i hafia un
bista di bo situashon den apénas un miniit.



https://duo.nl/images/aanvraag-studiefinanciering-mbo-voor-studenten-uit-het-caribisch-gebied.pdf
https://duo.nl/images/aanvraag-studiefinanciering-mbo-voor-studenten-uit-het-caribisch-gebied.pdf
https://duo.nl/images/aanvraag-studiefinanciering-hoger-onderwijs-voor-studenten-uit-het-caribisch-gebied.pdf
https://duo.nl/images/aanvraag-studiefinanciering-hoger-onderwijs-voor-studenten-uit-het-caribisch-gebied.pdf
https://duo.nl/images/aanvraag-studiefinanciering-hoger-onderwijs-voor-studenten-uit-het-caribisch-gebied.pdf
http://duo.nl/abroad
http://duo.nl/abroad
https://www.rijksoverheid.nl/onderwerpen/hoger-onderwijs/vraag-en-antwoord/ik-woon-in-het-caribisch-gebied-en-ik-wil-in-nederland-studeren-wat-moet-ik-regelen?utm_campaign=caribischestudenten&utm_source=%20rijksoverheid.nl/caribischestudenten&utm_medium=redirect
https://www.rijksoverheid.nl/onderwerpen/hoger-onderwijs/vraag-en-antwoord/ik-woon-in-het-caribisch-gebied-en-ik-wil-in-nederland-studeren-wat-moet-ik-regelen?utm_campaign=caribischestudenten&utm_source=%20rijksoverheid.nl/caribischestudenten&utm_medium=redirect

Despues di bo yegada na
Hulanda

Inskripshon den e BRP serka munisipio

Si bo ta keda Hulanda mas ku 4 luna, bo ta
obligd pa inskribi den e BRP. Bo mester hasi
esaki denter di 5 dia despues di bo yegada na
Hulanda, serka e munisipio kaminda bo ta
bai biba. Informa nan ku bo tin BSN kaba.

Dokumentonan ku bo mester:

- pasport bélido

- e prueba original di kanselashon di bo
inskripshon den e atministrashon di
poblashon (PIVA)

- prueba di adrés na Hulanda. Por ehémpel
un kopia di e kontrakt di hiir 6f un karta
ku firma i kopia di e sédula di e habitan-
tenan prinsipal, si ta asina ku e persona
ta duna pérmit pa bo biba serka dje.

Manda bo kuenta di banko

Ora bo hanja bo kuenta koriente, bo por
manda e nimeru dibo kuenta koriente
riba MijnDUO. DUO mester e numeru di bo
kuenta koriente pa por paga bo finansia-
mentu di estudio.

Kontrola bo datonan riba MijnDUO
Drenta ku bo DigiD riba Mijn DUO i kontrola
si bo datonan manera bo e-mail i bo nimeru
di bo kuenta di banko ta korekto. Riba
MijnDUO bo por mira kuantu bo finansia-
mentu di estudio ta i mensahenan personal
tambe.

Produkto di biahe pa studiante

Bo asolisitd e produkto di biahe pa studi-
ante? Bo mester di un OV-chipkaart personal
pa por biaha ku e produkto di biahe pa
studiante. Despues di a hafia e OV-chipkaart,



ainda bo mester kopel e produkto di biahe
pa studiante i tumé serka un mashin

di entrega. Riba duo.nl/cariben pa mas
informashon.

Despues di bo estudio

Stop

Si bo stop of kaba ku bo estudio, abo mes
mester para bo finansiamentu di estudio i

e produkto di biahe pa studiante. Yena e wij-
zigingshulp riba duo.nl/klaarmetjestudie.
Den un miniit bo sa kiko bo mester regla.

Stop e produkto di biahe pa studiante
Bo mes tin ku stop bo produkto di biahe

pa studiante serka un mashin di entrega,
promé ku of riba e di dies dia di kalénder

di e promé luna den kua bo no tin derecho

mas riba esaki. For di e promé dia di e luna
ei kaba bo no por biaha mas ku bo produkto
di biahe pa studiante. Bo ta para bo pro-
dukto di biahe pa studiante muchu latibo
ta sigui biaha kuné? Bo ta hafia un but.

Bo a buska un produkto di biahe pa studi-
ante pero tog bo no ta bai studia? E ora ei,
bo mester para bo produkto di biahe mas
promé. Esaki mester sosodé promé ku e
promé dia di e luna ku bo finansiamentu di
estudio lo a drenta na vigor.

Stop den e promé aiia

Bo ta hasi mbo 3 of 4, hbo of universidat i
bo ta stop den e promé afia? Si bo ta para
bo finansiamentu di estudio pa mas lat riba
promé di febriiari, bo no tin nodi di paga e
beka basiko, e beka adishonal i e produkto
di biahe pa studiante bék. Un fiansa ku
interes naturalmente si bo mester paga bék.


https://duo.nl/antillen/
https://duo.nl/particulier/opleiding-wijzigen.jsp
https://duo.nl/particulier/opleiding-wijzigen.jsp

Bo tin un diploma di mbo kaba?

E ora ei, asta bo ta hafia 1 afia di tempu pa
bo purba un estudio hbo. Si bo stop ku bo
estudio promé ku promé di séptémber ta
konverti e beka basiko, e beka adishonal

i e produkto di biahe pa studiante den un
donashon.

A hana diploma

Bo beka bésiko, beka adishonal i produkto
di biahe pa studiante — inkluso e interes
—ta bira un donashon si bo ta logra hafia
bo diploma denter di 10 afia. Bo debe di
estudio ta bira ménos of asta por vense
kompletamente. E montante ku ta konverti
den donashon ta dependé di e balor di bo
diploma. P’esei DUO mester di un prueba.
Mayoria bia nos ta hafia esaki outomatika-
mente di bo skol of universidat.

Paga bék

Bo no tin nodi di paga bo debe di estudio
mésora. Ora bo derecho riba finansiamentu
di estudio ta kaduka, e ora ei riba promé di
yanuari di e afia siguiente e asina yama fase
inisial (aanloopfase) ta kuminsd. Esaki ta
un temporada di 2 afia den kua bo no tin
nodi di paga bék ainda. Naturalmente ta
permiti si pa kuminsa paga bék. Bo ta paga
interes riba bo debe di estudio. For di e fase
inisial, kada biaha ta fiha e tasa di interes pa
5 afia. Despues di e fase inisial di dos afia,

ta kuminsa e fase di paga bék riba promé di
yanuari. For di e momento ei bo ta obligd
di paga bék mensualmente. Bo ta paga bo
debe kompleto den 15 of 35 afia. Esaki ta

dependé di bou di ki reglanan di paga bék
bo ta kai. E montante ku bo mester paga bék
pa luna ta dependé di e haltura di bo debe,

e durashon di e fase di paga bék i e tasa di
interes.

Baha e suma mensual

Despues di bo estudio, bo ta muda bék pa
Karibe i bo tin un debe di estudio? E ora
ei, bo por pidi nos pa tene kuenta ku bo
entrada ora di kalkulashon di bo suma
mensual. Kisas e ora ei bo por paga ménos
of asta nada mes. Bo por informa DUO di
bo entrada via Mijn DUO of via e formulario
Opgave inkomen voor verzoek verlagen maandbe-
drag. Bo ta hafia e formulario riba duo.nl/
cariben. Bo ta keda biba na Hulanda? E ora
ei, Belastingdienst na Hulanda ta informa
nos outomdtikamente di bo entrada.

No paga bek temporalmente

Tur hende ku ta pagando un debe di estudio
bek, por suspendé e pago di nan debe di
estudio temporalmente. E motibu no ta
importd: un biahe ront mundu, un matri-
monio, kumpra di un outo, un kas nobo. Bo
por suspendé e pago di bo debe di estudio
un minimo di 1 luna i un maksimo di 5 afia.
Pensa bon tokante e uso di e lunanan, paso-
bra si a kaba, a kaba. Paga tinu! E interes
riba bo debe si ta sigui kore i ta prolongd e
término maksimo di paga bek di 15 of 35 afia
ku e kantidat di luna sin paga bék ku bo ta
usa. E pago di eventual atrasonan di paga-
mentu bo no por para (temporalmente).


https://duo.nl/particulier/repaying-your-debt-caribbean/reducing-your-monthly-instalment.jsp

Duna notifikashon di bo entrada
Semper kontrola si a kalkuld bo suma men-
sual a base di bo entrada. No ta asina? E ora
ei, abo mes por informa nos tokante di bo
entrada. Asina nunka bo no ta paga di mas.

Tene bo datonan aldia

Bo ta bai Karibe bék despues di bo estudio i
bo tin un debe di estudio? Pérkurd pa DUO
semper tin bo datonan aktual, manera

bo adres, koreo elektréniko i number di
telefon. Si bo adrés ta registra inkorekta-
mente serka DUO, pone DUO na altura di bo
adreés den strafiero via Mijn DUO of e formu-
lario Wijziging terugbetalen studieschuld.

Regla asuntunan online serka DUO
Awor6 bo ta kla ku bo estudio i bo tin un
debe di estudio pa paga bék? E ora ei, bo

por regla bo asuntunan serka DUO fésil i
lihé online via Mijn DUO. Den Mijn Duo
bo tin bista riba bo debe di estudio, bo por
solisita bahamentu di bo suma mensual,
duna notifikashon di kambionan i lesa bo
mensahenan. Bo ta login ku bo DigiD.

Paga bek lokalmente

Bo ta biba den Karibe? E ora ei, bo por
registra pa paga bek lokalmente. Esaki ta
nifikd ku bo ta deposita e debe di estudio
den un number di kuenta lokal, den bo
propio valuta. Por ehémpel na doler meri-
kano, Caribische gulden of florin di Aruba.
Den mayoria di kaso esaki ta mas barata ku
transferi pa un number di kuenta hulandes.
Riba duo.nl/cariben pa mas informashon


https://duo.nl/images/wijziging-terugbetalen-schuld.pdf
https://duo.nl/images/wijziging-terugbetalen-schuld.pdf
https://duo.nl/particulier/repaying-your-debt-caribbean/local-repayment-in-your-own-currency.jsp

tokante di paga bo debe di estudio bék
lokalmente.

Kiko bo mester hasi?

Bo por registrd pa paga bék lokalmente
mandando e formulario Register or cancel local
payments pa cariben@duo.nl. Pone komo
tépiko: ‘Lokaal terugbetalen’.

Bo ta registra promé ku 1 di desémber? E ora
ei, e pagamentu bék lokal ta kuminsa for di
yandari. Bo ta paga tur 12 plaso den bo mes
valuta.

Bo ta registrd mas lat? E ora ei, e pagamentu
bek lokal ta kuminsa entrante e luna des-
pues ku nos a prosesa bo registrashon. Te e
tempu ei, bo ta paga bo términonan na euro
riba e kuenta di banko hulandes di DUO.

Despues ku bo a registra bo ta hafia un

koreo elektréniko. Den e koreo elektréniko

ei tin para:

- kua suma bo mester paga bék, na euro i
na bo propio valuta;

- riba kua number di kuenta i ku kua refe-
rensia bo mester transferi e sén;

- ki dia pa mas lat e promé pago mester
yega serka nos.

Dato di DUO na Hulanda
ING Bank N.V.

Foreign Operations

PO Box 1800

1000 BV Amsterdam

The Netherlands

IBAN

NL45 INGB 0705 0019 03
BIC

INGB NL2A

https://duo.nl/images/register-or-cancel-local-payments.pdf
https://duo.nl/images/register-or-cancel-local-payments.pdf

E foyeto aki ta un edishon di:
Dienst Uitvoering Onderwijs
Postbus 30155 | 9700 LG Groningen
duo.nl/cariben

© Rijksoverheid | december 2025
Nr. di publikashon 8413PU-016
Fotografia: Marieke Kijk in de Vegte

Atraha e foyeto aki na december 2025 aplikando
leiiregla di e momento ei. Pa e situashon aktual
nos ta referi na duo.nl/cariben.

